
gyhoeddwyd ym mis Mehefin 2021 y modd y byddwn yn targedu £150m o 
fuddsoddiad ychwanegol i gefnogi dysgwyr ac ymarferwyr wrth i ni reoli ein 
hadferiad. Rydym yn benderfynol o sicrhau yr adeiledir ar y pwyslais a roddwyd ar 
lesiant a hyblygrwydd yn y system addysg dros y flwyddyn ddiwethaf a'i fod yn gyson 
â'r gwaith o gyflwyno'r cwricwlwm newydd cyffrous. 

Diwygiadau addysg – byddwn yn parhau â rhaglen ddiwygio sy'n cynnwys ein 
cwricwlwm blaengar, cyllid hollbwysig a newidiadau i drefniadau llywodraethu ym 
maes addysg drydyddol, ac arweinyddiaeth gryfach ar bob lefel o'r system addysg er 
mwyn gwireddu buddiannau trawsnewidiol y Cwricwlwm i Gymru.  

Cefnogi pob dysgwr – byddwn yn gweithio gyda phlant a phobl ifanc, eu teuluoedd 
a'r gweithlu addysg i sicrhau'r deilliannau gorau i ddysgwyr, yn enwedig y rhai mwyaf 
agored i niwed, a byddwn yn cydweithio i gau'r bwlch mewn cyrhaeddiad, codi 
dyheadau ein dysgwyr a phontio'r rhaniad digidol yn well.  

Creu Miliwn o Siaradwyr Cymraeg – mae'r Gymraeg yn rhan unigryw a phwysig o'n 
bywyd cenedlaethol. Byddwn yn gweithio gyda phartneriaid ac unigolion ledled 
Cymru i annog pobl i ddysgu neu ddefnyddio eu Cymraeg yn ddyddiol, cryfhau a 
chynyddu ein darpariaeth addysg Gymraeg a chefnogi'r iaith i ffynnu mewn 
cymunedau ledled Cymru. 

Y Rhaglen Lywodraethu  
Mae Atodiad A yn nodi ymrwymiadau Rhaglen Lywodraethu 2021 i 2026 ym 
mhortffolio'r Gymraeg ac Addysg. Mae'n amlinellu camau dangosol ac amserlenni ac 
yn esbonio'n gryno sut y byddwn yn cydlynu ac yn integreiddio ar draws y 
llywodraeth gyfan i gyflawni'r ymrwymiadau hyn. 

CYPE(6)-02-21 – Papur 1

Y PWYLLGOR PLANT, POBL IFANC AC ADDYSG – 23 MEDI 

PAPUR TYSTIOLAETH 

Mae'r papur hwn yn nodi: fy mlaenoriaethau a'm prif feysydd gwaith ar gyfer y 6ed 
Senedd; cynlluniau a chynnydd mewn perthynas â chyflwyno deddfwriaeth ac 
ymrwymiadau'r Rhaglen Lywodraethu; y dull o ddelio â phandemig COVID-19 ac 
adfer ohono; y dull dysgu gydol oes; diweddariad ar y broses o roi Adolygiad Reid ar 
waith; a rôl a llais plant a phobl ifanc. 

Blaenoriaethau a phrif feysydd gwaith 

Mae addysg yn creu cyfleoedd ac yn newid bywydau. Mae'n hanfodol i'n heconomi a 
gall helpu i greu cymdeithas decach a mwy cyfartal. Ein blaenoriaeth yw rhoi llesiant 
a chynnydd dysgwyr wrth wraidd popeth a wnawn, yn unol â Deddf Llesiant a 
Chenedlaethau'r Dyfodol.  

Adfer ar ôl COVID-19 – wrth i ni adfer o'r pandemig, rhaid i ni sicrhau bod ein system 
addysg yn gryfach nag erioed. Nododd ein cynllun Adnewyddu a Diwygio a 

Deddfwriaeth 
 
Y Bil Addysg Drydyddol ac Ymchwil (Cymru)  
 
Mae Llywodraeth Cymru yn ymrwymedig i barhau â'i rhaglen diwygio addysg 
hirdymor er mwyn lleihau anghydraddoldebau addysgol a chodi safonau. Mae cael 
pob agwedd ar addysg drydyddol ac ymchwil o dan un corff yn hanfodol i gyflawni 
hyn.  
Ar ôl gweithio'n agos gyda rhanddeiliaid, bydd Bil Addysg Drydyddol ac Ymchwil 
(Cymru), sy'n sefydlu Comisiwn newydd ar gyfer Addysg Drydyddol ac Ymchwil yng 
Nghymru, yn cael ei gyflwyno. Bydd ganddo bwerau cyllido, cynllunio a rheoleiddio 
helaeth, i wella ansawdd, effeithlonrwydd ac effeithiolrwydd ym mhob rhan o'r sector 
addysg a hyfforddiant ôl-orfodol ac ymchwil. Bydd buddiannau dysgwyr yn greiddiol 
iddo, a bydd yn cydweithio â rhanddeiliaid a darparwyr addysg i wella deilliannau 
unigol a chenedlaethol.  
 
Deddfwriaeth Addysg Cyfrwng Cymraeg  
 
Gwnaed ymrwymiad yn y Rhaglen Lywodraethu i gyflwyno Bil Addysg Cyfrwng 
Cymraeg yn ystod y Tymor hwn. Diben y Bil fydd cryfhau a chynyddu'r ddarpariaeth 
addysg cyfrwng Cymraeg ledled Cymru er mwyn cyrraedd targedau Cymraeg 2050.  
 
Atgyfnerthwyd is-ddeddfwriaeth a fydd yn cefnogi addysg cyfrwng Cymraeg drwy'r 
Cynlluniau Strategol Cymraeg mewn Addysg. Cynhaliwyd ymgynghoriad ar 
ganllawiau anstatudol mewn perthynas â chategorïau ysgolion yn unol â'r 
ddarpariaeth cyfrwng Cymraeg. Caiff rhagor o waith ei wneud ar gyflawni Cynlluniau 
Strategol Cymraeg mewn Addysg yn effeithiol. 
 
Deddfwriaeth Gwasanaethau Ieuenctid  
 
Mae'r Rhaglen Lywodraethu yn nodi sawl ymrwymiad mewn perthynas â 
gwasanaethau ieuenctid, gan gynnwys deddfu dros fframwaith newydd ar gyfer 
gwasanaethau ieuenctid yng Nghymru. Pan gaiff adroddiad y Bwrdd Gwaith 
Ieuenctid Interim ei gyhoeddi ym mis Medi 2021, byddwn yn ystyried y canfyddiadau 
a sut y gallant helpu i wireddu ymrwymiad y Rhaglen Lywodraethu. 
 
 
COVID-19 
 
Gweithrediadau ysgolion, colegau ac addysg uwch 
 
Ar 27 Awst, gwnaethom gyhoeddi Fframweithiau Penderfyniadau Rheoli Heintiau 
COVID-19 lleol ar gyfer ysgolion, colegau ac Addysg Uwch. Gwnaethom 
ymgysylltu'n agos ag awdurdodau lleol, colegau, cynrychiolwyr undebau llafur a 
swyddogion iechyd cyhoeddus wrth ddatblygu'r fframweithiau hyn.  
 
Mae'r Fframweithiau'n nodi'r trefniadau ar gyfer cyflwyno dysgu, gan alluogi ysgolion, 
colegau, darparwyr dysgu seiliedig ar waith a dysgu oedolion a sefydliadau Addysg 

Uwch i deilwra ymyriadau i adlewyrchu risgiau ac amgylchiadau lleol. Mae'n cynnwys 
mesurau craidd a ddylai fod ar waith, ni waeth beth fo lefel y risg, a mesurau 
newidiol y gellir eu teilwra i adlewyrchu lefel y risg a ddynodwyd. Byddant yn cael eu 
cefnogi gan swyddogion iechyd cyhoeddus ac awdurdodau lleol i sicrhau bod y 
mesurau'n briodol i'w hamgylchiadau. 

Yr egwyddorion arweiniol sydd wrth wraidd y Fframweithiau hyn yw: 

 galluogi addysg i weithredu ar sail 'busnes fel yr arfer' cyn belled ag y bo hynny'n 
bosibl; 

 sicrhau'r deilliannau gorau i bob dysgwr drwy ystyried ei anghenion addysgol a'i 
lesiant; 

 rheoli risgiau parhaus COVID-19 mor ddiogel â phosibl fel sy'n cael ei wneud ar 
gyfer heintiau eraill, a sicrhau bod y camau gweithredu y bydd angen eu cymryd 
os bydd achos yn codi mewn ysgol neu goleg yn eglur. 

Dylid mabwysiadu'r dull a nodwyd yn y Fframweithiau cyn gynted â phosibl ar ôl 
dechrau'r tymor, ac erbyn 20 Medi 2021 fan hwyraf. Bydd awdurdodau lleol yn trafod 
ag ysgolion sut y bydd y dull hwn yn cael ei ymgorffori yn eu trefniadau gweithredol, 
gan sicrhau bod staff, dysgwyr a'r gymuned addysg ehangach yn deall y mesurau 
sydd ar waith yn eu hysgol. 

Mae risg bosibl o darfu pellach i ddysgu wrth i'r gaeaf agosáu; mae'n debygol y bydd 
cynnydd yn nifer yr achosion o feirysau gaeafol ochr yn ochr â phwysau posibl yn 
sgil COVID-19. Er bod newidiadau i ganllawiau, erys pwyslais ar bwysigrwydd 
mesurau allweddol sydd â'r nod o leihau effaith y pwysau posibl hwn ym mhob 
lleoliad. Bydd y sefyllfa sy'n datblygu o ran iechyd y cyhoedd yn parhau i gael ei 
monitro'n ofalus. 
 
Adfer – Adnewyddu a Diwygio 
 
Amlinellodd y cynllun Adnewyddu a Diwygio ymateb Llywodraeth Cymru i effeithiau 
COVID-19 ar ddysgwyr a dysgu. Gan gydnabod effeithiau gwahanol y pandemig ar 
ddysgwyr, ymrwymodd y cynllun i weithio gyda phartneriaid i ddatblygu a chyflwyno 
dros £150m o gymorth ar gyfer llesiant a chynnydd dysgwyr. Mae'n adeiladu ar yr 
ymyriadau a'r mentrau llwyddiannus a roddwyd ar waith dros y flwyddyn ddiwethaf, 
gan gynnwys cadw a chefnogi mwy na 1,800 o aelodau o staff cyfwerth ag amser 
llawn a recriwtiwyd o dan y rhaglen Recriwtio, Adfer a Chodi Safonau. 
 
Fel rhan o'r £150m, rhoddwyd cymorth allweddol yn ystod gwyliau'r haf drwy 
ddyraniad cyllid o £4.55m i awdurdodau lleol fel rhan o fenter 'Haf o Hwyl'. Mae 
awdurdodau lleol wedi gweithio gyda phartneriaid i gynnal amrywiaeth o 
weithgareddau chwarae, chwaraeon a diwylliannol wedi'u cyllido, yn y Gymraeg a'r 
Saesneg. Mae hyn wedi cefnogi llesiant corfforol, meddyliol ac emosiynol plant a 
phobl ifanc 0-25 oed, yn gyson â mentrau pwysig eraill fel Rhaglen Gwella'r Gwyliau 
Haf a Rhaglen Gwaith Chwarae. Neilltuwyd £450,000 arall i ddatblygu 
gweithgareddau chwaraeon a diwylliannol peilot i'w cynnal ochr yn ochr â'r diwrnod 
ysgol, mewn partneriaeth â Chwaraeon Cymru a Chyngor Celfyddydau Cymru. 
 

https://llyw.cymru/adnewyddu-diwygio-cefnogi-lles-chynnydd-dysgwyr-html

Mae dros £7 miliwn yn cael ei fuddsoddi i gynnig lleoliadau hirdymor i athrawon 
newydd gymhwyso (ANGau) cymwys. Gan weithio'n agos gyda'r rhanbarthau a 
Chyngor y Gweithlu Addysg, mae dros 400 o ANGau wedi'u paru ag ysgolion, a 
byddant yn dechrau ym mis Medi. Bydd ANGau ar y cynllun yn elwa ar gyfnod o 
gyflogaeth barhaus mewn un ysgol. Gan gydnabod yr her sy'n gysylltiedig â sicrhau 
bod pob ANG yn cael cymorth a chyfleoedd dysgu proffesiynol o ansawdd uchel 
drwy gydol ei gyfnod sefydlu, cynhelir rhaglen sefydlu a dysgu proffesiynol uwch 
drwy gydol blwyddyn academaidd 2021/22. Bydd y cynllun lleoliadau yn rhoi capasiti 
ychwanegol i ysgolion, a fydd yn eu galluogi i helpu dysgwyr i adfer ac i gefnogi 
datblygiad y Cwricwlwm i Gymru. 
 
Ymhlith y blaenoriaethau eraill mae mesurau i gefnogi llesiant y gweithlu a 
chynlluniau wrth gefn ar gyfer parhad dysgu os bydd rhagor o darfu. Disgwylir i 
ddiweddariad ffurfiol manylach gael ei gyhoeddi erbyn 23 Medi 2021.  
 
Dysgu gydol oes 
 
Mae Llywodraeth Cymru yn ymrwymedig i ehangu cyfleoedd dysgu gydol oes fel 
rhan o'n gweledigaeth strategol ehangach ar gyfer y Sector Addysg a Hyfforddiant 
Ôl-orfodol, a gyhoeddwyd ym mis Tachwedd 2020.  
 
Bydd y Bil Addysg Drydyddol ac Ymchwil yn cynnwys darpariaethau newydd a fydd 
yn datblygu'r ymrwymiad i ddysgu gydol oes. 
 
Mae adolygiad o Addysg Oedolion i gynyddu cyfranogiad yn un o ymrwymiadau 
allweddol y Rhaglen Lywodraethu. Bydd yn ceisio gwella a chynyddu'r ddarpariaeth 
dysgu oedolion ym mhob sector. Mae'r Datganiad Polisi presennol ar gyfer Dysgu 
Oedolion yng Nghymru 2017 yn cefnogi dysgu oedolion a'r ddarpariaeth Sgiliau 
Hanfodol, ac mae wedi'i dargedu'n bennaf at Sefydliadau Addysg Bellach a'r 
Rhwydwaith Dysgu Oedolion.   
 
Mae ehangu Cyfrifon Dysgu Personol yn gyfrifoldeb portffolio Gweinidogol ar y cyd 
â'r Gweinidog dros yr Economi. Caiff pob cwrs a chymhwyster a gyflwynir drwy'r 
rhaglen Cyfrifon Dysgu Personol ei gymeradwyo gan y Partneriaethau Sgiliau 
Rhanbarthol er mwyn sicrhau bod y ddarpariaeth yn diwallu anghenion sgiliau 
rhanbarthol ac yn mynd i'r afael â'r bylchau mewn sgiliau. Cychwynnwyd cynllun 
peilot gwerth £2 filiwn ym mis Medi 2019 drwy ddau goleg, sef Grŵp Llandrillo Menai 
a Choleg Gwent. Ar gyfer blwyddyn academaidd 2020/21, unwyd y cynllun peilot 
Cyfrifon Dysgu Personol â'r Gronfa Datblygu Sgiliau, gan greu 'Rhaglen Cyfrifon 
Dysgu Personol' gwerth £12m. Yna, cafodd y rhaglen Cyfrifon Dysgu Personol fudd 
o £5.39m ychwanegol, gan sicrhau cyfanswm dyraniad o £17.39m ar gyfer blwyddyn 
academaidd 2021/22. Mae £2m o'r £17.39m hwnnw wedi'i ddyrannu i gyllid 
cyffredinol y rhaglen i gefnogi hyfforddiant a sgiliau yn yr economi 'werdd', gan 
gynnwys adeiladu gwyrdd a thechnoleg cerbydau trydanol a hybrid. Disgwylir 
mentrau tebyg yn y dyfodol. 
 
Mae trafodaethau'n mynd rhagddynt ag amrywiaeth o arweinwyr polisi ym mhob 
rhan o Lywodraeth Cymru, gan gynnwys ym maes yr economi sylfaenol, logisteg, 
datgarboneiddio a gofal plant er mwyn ystyried sut y gallai arlwy a darpariaeth y 
rhaglen Cyfrifon Dysgu Personol gefnogi'r sectorau hyn.  

https://llyw.cymru/addysg-hyfforddiant-ol-orfodol-gweledigaeth-strategol
https://llyw.cymru/addysg-hyfforddiant-ol-orfodol-gweledigaeth-strategol
https://llyw.cymru/cyrsiau-coleg-newydd-ar-gyfer-swyddi-yn-yr-economi-werdd

Adolygiad Reid – roi'r argymhellion ar waith a chyllid 
 
Mae Llywodraeth Cymru wedi gwneud cynnydd da wrth roi rhai o argymhellion 
Adolygiad Reid ar waith, yn bennaf addasu swyddfa Llundain i ganolbwyntio ar 
hyrwyddo'r gweithgarwch ymchwil ac arloesi gwych yng Nghymru a gwella'r 
ymgysylltu rhwng Llywodraethau ar faterion polisi. 
Mae gwaith yn mynd rhagddo i ddatblygu Strategaeth Arloesi drawslywodraethol 
newydd i adlewyrchu'r pwysau ariannol cynyddol wedi Brexit, yn sgil colli arian 
ERDF, yn ogystal â'r angen i Lywodraeth Cymru ganolbwyntio ymdrech arloesi ar 
sicrhau adferiad a thwf yn dilyn pandemig COVID-19. Mae adolygiad yr Athro Reid 
yn un ffynhonnell dystiolaeth a fydd yn llywio'r gwaith hwn. 
 
Yn unol ag argymhelliad Adolygiad Diamond, mae Llywodraeth Cymru wedi parhau i 
gynnal lefelau'r cyllid Ymchwil o Ansawdd a ddyfernir i CCAUC. Yn 2019, darparwyd 
£15m o gyllid refeniw ychwanegol i CCAUC er mwyn cefnogi diwygiadau pellach a 
ddeilliodd o ymateb Llywodraeth Cymru i Adolygiad Diamond a'r argymhellion yn 
Adroddiad Reid, gan gynnwys £7.5m ar gyfer Cronfa Arloesi Ymchwil Cymru er 
mwyn galluogi CCAUC i fynd ar drywydd ei gynlluniau i ailgyflwyno cyllid ar gyfer 
arloesi a throsglwyddo gwybodaeth. 
 
 
Dull hawliau plant 
 
Mae Cymru wedi arwain y ffordd ym maes hawliau plant drwy eu hymgorffori mewn 
cyfraith drwy Fesur Hawliau Plant a Phobl Ifanc (Cymru) 2011. Ceir ymrwymiad i 
rymuso plant a phobl ifanc, gan sicrhau y bydd eu lleisiau yn parhau i ddylanwadu ar 
y penderfyniadau sy'n effeithio arnynt; mae hyn yn cynnwys gwaith ymgysylltu 
anffurfiol, trafodaeth a ffyrdd cyfranogol o weithio, neu drwy lwybrau mwy ffurfiol, gan 
gynnwys ymgynghori. Wrth wneud penderfyniadau allweddol, a thrwy ddull 
integredig o asesu effaith, caiff effaith y penderfyniadau hynny ar blant a phobl ifanc 
ei hasesu yng nghyd-destun hawliau plant.  
 
Yn dilyn ymchwiliad eang a manwl Pwyllgor Plant, Pobl Ifanc ac Addysg y Senedd 
flaenorol i Hawliau Plant, cafodd nifer o argymhellion y Pwyllgor eu cynnwys yn y 
Cynllun Hawliau Plant diwygiedig. Cafodd y Cynllun Hawliau Plant drafft ei gyhoeddi 
gan Lywodraeth Cymru er mwyn ymgynghori yn ei gylch ym mis Rhagfyr 2020. 
Cyhoeddwyd trosolwg o'r adborth a gafwyd gan randdeiliaid a phlant a phobl ifanc 
ym mis Mehefin 2021. Mae'r Cynllun Hawliau Plant yn cael ei ddiwygio ar hyn o bryd, 
a disgwylir iddo gael ei gyhoeddi yn ystod hydref 2021. 
 
Mae'r Cynllun Hawliau Plant yn nodi'r bwriad i ddatblygu strategaeth cyfranogiad er 
sicrhau bod plant a phobl ifanc yn cael cyfleoedd ystyrlon i fynegi eu barn. Mae 
Llywodraeth Cymru yn darparu cyllid blynyddol i Plant yng Nghymru ac mae hyn yn 
sicrhau bod Gweinidogion a llunwyr polisi yn clywed barn plant a phobl ifanc drwy 
raglen 'Cymru Ifanc' a gweithgarwch cyfranogi arall. 
 

 
 

https://llyw.cymru/sites/default/files/consultations/2021-06/crynodeb-or-ymatebion_0.pdf

Y PWYLLGOR PLANT, POBL IFANC AC ADDYSG – 23 MEDI  ATODIAD A 

Mae'r ddogfen hon yn nodi ymrwymiadau Rhaglen Lywodraethu 2021 i 2026 ym mhortffolio'r Gymraeg ac Addysg o dan 

gyfrifoldeb Prif Weinidog Cymru a'r Cabinet llawn [glas], ac o dan gyfrifoldeb Gweinidog y Gymraeg ac Addysg [gwyrdd]. Mae'n 

amlinellu camau dangosol ac amserlenni ar gyfer cyflawni, ac yn esbonio'n gryno ein dull bwriadedig o gydlynu ac integreiddio'r 

ymrwymiadau trawsbynciol.] 

Ymrwymiad Rhaglen 
Lywodraethu 2021-2026 

Camau dangosol ac amserlenni Cydlynu ac integreiddio 

Parhau â’n rhaglen hirdymor o ddiwygio addysg, a sicrhau bod anghydraddoldebau addysgol yn lleihau a bod safonau’n codi 

Byddwn yn sicrhau nad oes neb yng Nghymru yn cael ei adael ar ôl yn sgil pandemig y coronafeirws, gan atgyweirio’r difrod a 
wnaed dros y flwyddyn ddiwethaf. Byddwn yn parhau â rhaglen ddiwygio sy’n cynnwys ein cwricwlwm sy’n arwain y byd, 
newidiadau cyllido a llywodraethu hanfodol mewn addysg drydyddol, arweinyddiaeth gryfach ar bob lefel o’r system addysg ac 
ymrwymiad i ddysgu gydol oes. Byddwn yn gweithio gyda phlant a phobl ifanc, eu rhieni a’u gofalwyr, a’r gweithlu addysg i 
sicrhau’r canlyniadau gorau i ddysgwyr, yn enwedig y rhai mwyaf agored i niwed. 
 

Cyllido hyd at 1,800 o staff 
tiwtora ychwanegol yn ein 
hysgolion. 
 
 

Rhaglen Recriwtio, Adfer a Chodi Safonau 

 Cylch newydd o adroddiadau ALl ac 
adroddiadau cryno – o fis Medi 2021 

 Trefniadau cyllido newydd a gwaith 
modelu ac addasiadau i'r fformiwla cyllido 
fel y bo'n ofynnol – o Wanwyn 2022 

 
Amserlen werthuso ffurfiol 

 Gwaith gwerthuso yn dechrau – Hydref 
2021 

 Adroddiad dros dro – Gwanwyn 2022 

 Adroddiad terfynol – Haf 2022 

Caiff y rhaglen Recriwtio, Adfer a Chodi 
Safonau ei hintegreiddio yng nghynllun 
adfer COVID-19 addysg Llywodraeth 
Cymru, Adnewyddu a diwygio: cefnogi lles a 
chynnydd dysgwyr, a'i drefniadau 
llywodraethu ategol. Y Bwrdd rhaglen 
Adnewyddu a Diwygio mewnol a gadeirir yn 
annibynnol.  
 
Mae cynllun y rhaglen Adnewyddu a 
Diwygio yn amlinellu sut y bydd Llywodraeth 
Cymru yn gweithio mewn partneriaeth â'r 
proffesiwn addysg a rhanddeiliaid eraill i 
sicrhau ein bod yn gyson â'r blaenoriaethau 
cyffredin a bennwyd yn ein hymateb i'r 

https://gov.wales/renew-and-reform-supporting-learners-wellbeing-and-progression-html
https://gov.wales/renew-and-reform-supporting-learners-wellbeing-and-progression-html

Ymrwymiad Rhaglen 
Lywodraethu 2021-2026 

Camau dangosol ac amserlenni Cydlynu ac integreiddio 

pandemig. Byddaf yn gwrando ar leisiau ein 
dysgwyr, fel bod ein plant a’n pobl ifanc yn 
gallu lleisio eu barn ynghylch y polisïau sy’n 
effeithio fwyaf arnynt, a byddwn yn cefnogi 
arweinwyr ysgolion i benderfynu ar y dull 
cywir o gefnogi anghenion eu dysgwyr.  

Adeiladu ar Raglen Gwella 
Gwyliau’r Haf 
 

Yn dilyn rhaglen haf 2021, lle y gwnaethom 
ddarparu £4.85 miliwn i alluogi hyd at 8,000 o 
leoedd, byddwn yn ystyried y ffordd orau o 
ymestyn y cynllun ymhellach pan fydd y 
gwerthusiad terfynol o'r rhaglen ar gael yn 
ddiweddarach yn ystod hydref 2021. Gan 
gadw hyn mewn cof, rydym wedi defnyddio 
rhywfaint o'r cyllid i ymestyn y rhaglen i 
ysgolion nad ydynt yn bodloni meini prawf y 
cynllun prydau ysgol am ddim i brofi'r cymorth 
ar gyfer y cynllun ac i weithredu fel 
astudiaethau achos i lywio penderfyniadau yn 
y dyfodol. Disgwyliwn gytuno ar y cynlluniau ar 
gyfer 2022 erbyn mis Rhagfyr eleni. 

Mae Llywodraeth Cymru yn gweithio'n agos 
gyda phartneriaid cyflawni (fel CLlLC) i 
fanteisio i'r eithaf ar y rhaglen.  

Parhau i fodloni’r cynnydd yn y 
galw am Brydau Ysgol Am Ddim 
sy’n deillio o’r pandemig ac yn 
adolygu’r meini prawf 
cymhwystra, gan ymestyn yr 
hawl cyn belled ag y mae 
adnoddau’n caniatáu. 
 
 

Mae Llywodraeth Cymru wedi neilltuo £83.3 
miliwn ychwanegol ers dechrau'r pandemig i 
ddarparu prydau ysgol am ddim.  
 
Mae data dros dro Cyfrifiad Ysgolion 
Blynyddol ar Lefel Disgyblion (CYBLD) 2021 
yn dangos bod cyfanswm nifer y disgyblion 
sy'n gymwys am brydau ysgol am ddim (pob 
oedran mewn ysgolion a gynhelir ac yn 

Fel rhan o'r adolygiad, mae gwaith yn mynd 
rhagddo i sefydlu'r polisi a'r gost. Mae hyn 
yn cynnwys trafodaeth barhaus â 
phartneriaid allanol, gan gynnwys Sefydliad 
Bevan a Policy in Practice. Caiff yr 
adolygiad ei lywio gan ymchwil a 
thystiolaeth, megis yr hyn a gomisiynwyd / a 
gynhaliwyd ganddyn nhw a Chlymblaid 
Gwrthdlodi Cymru. Wrth i'r adolygiad fynd 

 cynnwys y rhai sy'n destun diogelwch 
trosiannol) wedi codi i fwy na 108,000. Mae 
hyn yn cynrychioli cynnydd o 18,000 o 
ddisgyblion mewn blwyddyn.   
 
Mae swyddogion wedi dechrau adolygu'r 
meini prawf cymhwystra. Disgwyliwn y daw'r 
adolygiad i ben yn yr hydref/gaeaf. Cyflwynir y 
wybodaeth ddiweddaraf i'r Senedd ym mis 
Medi.   

rhagddo, gwneir rhagor o waith ymgysylltu 
gyda rhanddeiliaid, fel y bo'n briodol.  

Buddsoddi yn amgylchedd dysgu 
ysgolion cymunedol, cydleoli 
gwasanaethau allweddol, a 
sicrhau ymgysylltiad cryfach â 
rhieni a gofalwyr y tu allan i oriau 
traddodiadol. 

Bwriadwn gynnal adolygiad polisi a fydd yn 
llywio cynllun gwaith, nodau a chyd-destun ar 
gyfer y dyfodol mewn perthynas ag ysgolion 
cymunedol.  
 
Bydd ein hymdrechion yn canolbwyntio ar sut 
y gall ysgolion cymunedol gefnogi gwell 
cyrhaeddiad, dyheadau, llesiant a deilliannau 
addysgol i bob dysgwr. Bydd hyn yn cynnwys 
ymarfer cwmpasu i ddiffinio nodweddion ysgol 
gymunedol ac ystyried sut y gallwn 
ymgysylltu'n well â theuluoedd a'r gymuned 
ehangach.  

Bydd mynd ar drywydd yr ymrwymiad hwn 
yn cynnwys cryn waith trawslywodraethol ar 
draws y portffolio Addysg a nifer o bortffolios 
eraill, fel Cyfiawnder Cymdeithasol.  

 
Ymchwilio i ddiwygio’r diwrnod 
ysgol a’r flwyddyn ysgol. 

Drwy ymgysylltu a thrafod â'r sector addysg a 
rhanddeiliaid eraill fel ein partneriaid 
cymdeithasol, byddwn yn ystyried y potensial i 
ddiwygio'r diwrnod a'r flwyddyn ysgol. 
Disgwylir i weithgarwch ganolbwyntio ar nifer 
o flaenoriaethau allweddol, gan gynnwys 

Mae'r rhaglen waith wedi'i hintegreiddio yng 
nghynlluniau ein rhaglen Adnewyddu a 
Diwygio a'i threfniadau llywodraethu.  

llesiant dysgwyr a staff; lleihau 
anghydraddoldebau; a pharhau i godi safonau 
i bawb.  

Datblygu model cynaliadwy ar 
gyfer darpariaeth athrawon 
cyflenwi sydd â gwaith teg yn 
ganolog iddo. 

Yn ystod hydref 2021, byddwn yn adolygu 
modelau sy'n bodoli mewn awdurdodaethau 
eraill ac yn nodi opsiynau posibl i'w datblygu 
ymhellach drwy ymgysylltu â phartneriaid 
cymdeithasol.  
 
Byddwn yn gweithio gyda rhanddeiliaid i 
ddeall goblygiadau modelau amgen yng 
nghyd-destun y model cyflenwi cyfredol yng 
Nghymru, ac erbyn haf 2022, ein nod yw nodi 
cwmpas model cynaliadwy a'r camau 
gweithredu sy'n ofynnol i'w gefnogi. 
 
Mae'r trefniadau etifeddol, y gofyniad posibl 
am ddeddfwriaeth, a'r angen am bontio 
trefnus, yn debygol o olygu y caiff unrhyw 
newidiadau sylweddol eu gwireddu yn ystod 
trydedd flwyddyn tymor y senedd hon.  

Bydd mynd ar drywydd yr ymrwymiad hwn 
yn cynnwys trafodaethau â chydweithwyr 
Llywodraeth Leol ynghylch y goblygiadau 
posibl i lywodraeth leol, yn ogystal â'r 
Gwasanaeth Caffael Cenedlaethol mewn 
perthynas â'r fframwaith cyflenwi a 
chydweithwyr sy'n arwain ar bartneriaeth 
gymdeithasol a gwaith teg. 

Mynd â’r Bil Addysg Drydyddol 
ac Ymchwil (Cymru) drwy’r 
Senedd. 
 
 

Mae Llywodraeth Cymru yn ymrwymedig i 
ehangu cyfleoedd dysgu gydol oes fel rhan o'n 
gweledigaeth strategol ehangach ar gyfer y 
Sector Addysg a Hyfforddiant Ôl-orfodol, a 
gyhoeddwyd ym mis Tachwedd 2020.  
 
Yn dilyn ymgynghoriad y llynedd, rydym yn 
bwriadu cyflwyno Bil Addysg Drydyddol ac 

Mae swyddogion mewn nifer o adrannau 
Llywodraeth Cymru yn rhan o'r gwaith o 
gyflawni'r ymrwymiad hwn, a byddant yn 
parhau felly. Mae buddiannau'r dysgwyr 
wrth wraidd y Bil ac mae'n cynnwys 
darpariaethau i sicrhau y caiff lleisiau pob 
dysgwr ôl-16 eu clywed drwy'r Cod 
Ymgysylltu â Dysgwyr.  

https://gov.wales/written-statement-strategic-vision-post-compulsory-education-and-training-sector-wales
https://gov.wales/written-statement-strategic-vision-post-compulsory-education-and-training-sector-wales

Ymchwil diwygiedig yn y Senedd yn yr hydref. 
Bydd y Bil yn cynnwys darpariaethau newydd 
a fydd yn datblygu ein hymrwymiad i ddysgu 
gydol oes, a byddwn yn gweithio'n agos gyda 
rhanddeiliaid dros y blynyddoedd i ddod i 
ddatblygu manylion yr ymrwymiad hwn cyn 
sefydlu'r Comisiwn newydd ar gyfer Addysg 
Drydyddol ac Ymchwil yn 2023.  
 
Bydd ein rhaglen diwygio addysg hirdymor yn 
sicrhau na chaiff neb yng Nghymru ei adael ar 
ôl yn dilyn y pandemig, a bydd y 
ddeddfwriaeth hon yn dangos ein hymrwymiad 
i ddysgu gydol oes ymhellach. 

 
Bydd y Bil yn caniatáu i'r Comisiwn a 
Gweinidogion Cymru lywio addysg 
drydyddol yng Nghymru i fodloni gofynion 
dysgwyr a chyflogwyr.  

Bwrw ymlaen tuag at filiwn o siaradwyr Cymraeg, a galluogi twristiaeth, chwaraeon a’r celfyddydau i ffynnu 

Mae’r celfyddydau, twristiaeth a chwaraeon yn hollbwysig i economi Cymru ac i’n bywyd cenedlaethol, ac mae’r iaith Gymraeg 
yn drysor cenedlaethol sy’n perthyn i bob unigolyn yng Nghymru. Byddwn yn ehangu mynediad i’n treftadaeth, yn manteisio ar 
greadigrwydd a gallu pobl yng Nghymru ym maes chwaraeon, ac yn sicrhau bod y diwydiannau hyn yn cael y cymorth y mae 
arnynt ei angen i gynnal eu lle priodol ar y llwyfan byd-eang. 
 

Sefydlu Gwasanaeth 
Cerddoriaeth Cenedlaethol. 

Mae'r cynigion ar gyfer llwybr cynaliadwy i 
addysg cerddoriaeth ar gyfer Cymru wrthi'n 
cael eu datblygu i Weinidogion eu hystyried, a 
disgwylir penderfyniad yn ystod hydref 2021. 

Mae swyddogion addysg yn arwain y gwaith 
o fynd ar drywydd y maes gweithgarwch 
hwn, gan weithio'n agos gyda'r Adran 
Diwylliant, Chwaraeon a Thwristiaeth ac 
amrywiaeth o randdeiliaid allweddol (gan 
gynnwys drwy Grŵp Addysg Cerddoriaeth) 
sy'n cynnwys cynrychiolwyr o CLlLC, 
Cyngor Celfyddydau Cymru, holl 
wasanaethau cerddoriaeth awdurdodau 

lleol, yn ogystal â sefydliadau cerddoriaeth 
eraill megis Coleg Brenhinol Cerdd a Drama 
Cymru, Celfyddydau Cenedlaethol Ieuenctid 
Cymru, a chonsortia addysg rhanbarthol. 
 

Deddfu i gryfhau a chynyddu ein 
darpariaeth mewn addysg 
Gymraeg. 

Mae Llywodraeth Cymru wedi ymrwymo i 
baratoi Bil i'w gyflwyno i'r Senedd hon i 
gefnogi mynediad cyfartal i addysg cyfrwng 
Cymraeg a dileu rhwystrau drwy sicrhau 
gwaith cynllunio addysg cyfrwng Cymraeg 
cydlynol ac effeithiol.  

Caiff bwrdd prosiect y Bil ei sefydlu sy'n 
atebol i Fwrdd y Rhaglen Ddeddfwriaethol a 
disgwylir iddo ymgysylltu â phartneriaid drwy 
is-grŵp addysg Cyngor Partneriaeth y 
Gymraeg.  

Arwain Cymru mewn sgwrs genedlaethol ar y cyd ynglŷn â’n dyfodol cyfansoddiadol, a rhoi’r presenoldeb cryfaf posibl i’n gwlad 
ar y llwyfan byd-eang 

 
Mae Cymru yn genedl hyderus, groesawgar a blaengar, a gwyddom na ellir datrys materion megis pandemig y coronafeirws, y 
newid yn yr hinsawdd na globaleiddio heb ein ffrindiau a’n cynghreiriaid yn Ewrop a’r tu hwnt. Byddwn yn adeiladu ar ein 
cydberthnasau byd-eang ac yn eu cryfhau, gan ddathlu gwahanol ddiwylliannau a chroesawu rhyngwladoli. Byddwn yn gweithio 
dros Deyrnas Unedig newydd a llwyddiannus, gan bwyso ar Lywodraeth y DU am ddiwygio. 

Rhoi rhaglen cyfnewid dysgu 
rhyngwladol gwerth £65 miliwn 
ar waith. 

Yr amserlen gyfredol: 

 Sefydlu sefydliad cyflwyno – Gorffennaf 
2021 (cwblhawyd) 

 Cyhoeddi Strategaeth y Rhaglen – 
Rhagfyr 2021 

 Ceisiadau ar Agor – Mawrth 2022 

 Symudedd yn dechrau – mis Medi 2022 
 
 
 
 

Caiff yr ymrwymiad trawsbynciol hwn ei 
arwain gan Sgiliau, Addysg Uwch a Dysgu 
Gydol Oes, gan weithio'n agos gyda 
swyddogion addysg cyn-16, Swyddfa Prif 
Weinidog Cymru a swyddogion Cysylltiadau 
Rhyngwladol a Masnach.  

Darparu gofal iechyd effeithiol, cynaliadwy ac o ansawdd uchel. 

Mae pandemig y coronafeirws wedi dangos ein Gwasanaeth Iechyd ar ei orau, ond mae hefyd wedi rhoi pwysau eithriadol ar 
staff a gwasanaethau. Rydym am greu GIG addas i’r unfed ganrif ar hugain drwy fuddsoddi yn yr adferiad ôl-Covid, mynd i’r 
afael ag anghydraddoldebau iechyd, gwella’r ddarpariaeth iechyd meddwl a chanolbwyntio ar atal. Byddwn yn parhau i gefnogi 
ein gweithwyr iechyd, diogelu’r GIG ac integreiddio gwasanaethau ymhellach. Byddwn hefyd yn gwella hygyrchedd, yn lleihau 
carbon wrth ddylunio cyfleusterau newydd, yn estyn y defnydd o dechnolegau newydd ac yn helpu pobl i fyw bywydau iach. 

Cyflwyno gwasanaethau iechyd 
meddwl plant a’r glasoed ‘o fewn 
cyrraedd’ mewn ysgolion ledled 
Cymru. 

 

Gan adeiladu ar ganllawiau'r fframwaith 
statudol ar gyfer ysgolion ac awdurdodau 
lleol a gyhoeddwyd ym mis Mawrth 2021, 
byddwn yn parhau i gefnogi ac ymgorffori'r 
gwaith hwn gan ddefnyddio ein cyllideb o £9 
miliwn y cytunwyd arno ar y cyd gan 
Weinidog y Gymraeg ac Addysg a'r 
Gweinidog Iechyd a Gwasanaethau 
Cymdeithasol, sy'n cydnabod natur 
drawsbynciol y gwaith hwn. Mae'r gwaith 
hwn hefyd yn rhan allweddol o'n hymateb i 
bandemig y Coronafeirws, gan ein bod yn 
cydnabod bod yr effaith emosiynol a 
meddyliol yn debygol o bara'n llawer hirach 
nag effaith ffisegol y pandemig.  

 

Trechu tlodi a hyrwyddo ffyniant 

Mae camau gweithredu portffolio'r Gymraeg ac Addysg yn cefnogi cyduchelgeisiau Llywodraeth Cymru i drechu tlodi a hyrwyddo 

ffyniant i bawb. Bydd ein rhaglen o ddiwygiadau addysg, camau gweithredu i liniaru effaith pandemig y Coronafeirws a meysydd 

gwaith penodol sydd wedi'u targedu at leihau anghydraddoldeb a gwella'r deilliannau addysgol i bob dysgwr, yn chwarae rôl bwysig 

wrth wireddu ein huchelgeisiau. Bydd sectorau'r Gymraeg ac Addysg yn gweithio'n agos gyda'r Gweinidog Cyfiawnder 

Cymdeithasol ac yn cefnogi ei ymrwymiad i gamau gweithredu cydlynol ac integredig i drechu tlodi a hyrwyddo ffyniant.  

Er enghraifft, mae'r Grant Datblygu Disgyblion yn chwarae rôl bwysig wrth fynd i'r afael ag annhegwch ym maes addysg, yn ogystal 

ag o ran ein hagenda trechu tlodi ehangach. Bydd ein ffocws ar ddatblygu polisi ysgolion cymunedol yn golygu y byddwn yn ystyried 

sut y gall ein hysgolion cymunedol gefnogi gwell cyrhaeddiad, dyheadau, llesiant a deilliannau addysgol i bob dysgwr, yn enwedig y 

rhai hynny sydd dan anfantais oherwydd tlodi. Bydd hyn yn effeithio ar sawl maes portffolio a bydd angen gweithio'n agos gyda'r 

portffolio Cyfiawnder Cymdeithasol yn benodol. Mae'r grant i Ddysgwyr o Gefndir Ethnig Lleiafrifol, Sipsiwn, Roma a Theithwyr yn 

rhoi cyllid penodedig i gefnogi awdurdodau lleol i wella'r deilliannau addysgol i ddysgwyr o gefndir Ethnig Lleiafrifol, Sipsiwn, Roma 

a Theithwyr. Cymeradwywyd £1miliwn ychwanegol ar gyfer 2021-2022, gan ddod â chyfanswm y cyllid i £11miliwn. Mae'r canllawiau 

ar Sipsiwn, Roma a Theithwyr ar gyfer ysgolion wrthi'n cael eu diweddaru a disgwylir iddynt gael eu cwblhau erbyn mis Gorffennaf 

2022, yn unol â'n Cynllun Gweithredu Cydraddoldeb Hiliol. 

 

Y Gymraeg a chyflawni Cymraeg 2050 ar y cyd 

Mae Is-adran y Gymraeg Llywodraeth Cymru yn gweithio ym mhob rhan o'r llywodraeth i gefnogi ein huchelgeisiau ar gyfer y Gymraeg 

yng Nghymru a'r byd. Mae nifer o ymrwymiadau wedi'u rhestru yn y Rhaglen Lywodraethu sy'n allweddol i gyflawni Cymraeg 2050 

ond sy'n sefyll y tu allan i'r portffolio. Bydd y swyddogion yn gweithio gyda chydweithwyr i sicrhau bod yr ymrwymiadau hyn yn 

cyfrannu'n llawn at yr uchelgeisiau a chyflawni Cymraeg 2050. Mae'r rhain yn cynnwys: 

 Creu Cynllun Tai mewn Cymunedau Cymraeg;  

 Rhoi pwerau newydd i Drafnidiaeth Cymru integreiddio teithio ar reilffyrdd, bysiau a theithio llesol yn well a'u rheoleiddio er 

mwyn cyrraedd safonau'r Gymraeg;  

 Cynnig mwy o brentisiaethau ym maes gofal a recriwtio mwy o siaradwyr Cymraeg;   

 Gweithio i ddiogelu enwau lleoedd Cymraeg. 

 

Gweinidog y Gymraeg ac Addysg sy'n gyfrifol am ymrwymiadau canlynol y Rhaglen Lywodraethu ym mhortffolio'r Gymraeg ac 

Addysg.  

Cryfhau’r Fframwaith Ymgysylltu a Datblygu 
Ieuenctid. 

Yn gynharach eleni, er mwyn llywio dulliau gweithredu gyda'r nod o gryfhau'r 
Fframwaith, gwnaethom gynnal ymgynghoriad a gwaith ymgysylltu â 
rhanddeiliaid, gan gynnwys pobl ifanc. Yn fuan, byddwn yn cyhoeddi canlyniad 
yr ymarfer hwn ac yn defnyddio'r canfyddiadau fel rhan o'r gwaith arfaethedig o 
ailddrafftio a chyhoeddi'r Fframwaith Ymgysylltu a Datblygu Ieuenctid 
diwygiedig eleni. Nesaf, ar y cyd â phartneriaid allweddol, byddwn yn diwygio ac 
yn cryfhau'r canllawiau ar Nodi'n Gynnar sy'n cyd-fynd â'r Fframwaith, ac a fydd 
yn cynnig gwell cymorth i nodi pobl ifanc sydd wedi ymddieithrio o'u haddysg, 
cyflogaeth neu hyfforddiant, neu sydd mewn perygl o wneud hynny, yn gynnar. 
Gan edrych ymlaen, ac yn gysylltiedig â'r Warant i Bobl Ifanc, bydd angen rhoi 
ystyriaeth bellach hefyd i'r elfennau hynny o'r Fframwaith sydd wedi'u hanelu at 
gryfhau'r gwaith o nodi pobl ifanc 19-25 oed a'r cymorth a gynigir iddynt. 
 

 

Buddsoddi mwy nag £1.5 biliwn yng ngham 
nesaf y Rhaglen Ysgolion a Cholegau ar gyfer 
yr 21ain Ganrif. 

Bydd rhaglen fuddsoddi lwyddiannus Ysgolion a Cholegau ar gyfer yr 21ain 
Ganrif yn parhau i fod yn agored i bob awdurdod lleol a sefydliad addysg 
bellach yng Nghymru er mwyn cefnogi prosiectau sy'n cyflawni gwelliant yn ein 
seilwaith ysgolion a cholegau i ateb y galw am leoedd, nawr ac yn y dyfodol, a 
mynd i'r afael â materion yn ymwneud â chyflwr gwael ac addasrwydd i 
gyflwyno'r cwricwlwm. Caiff hyd at 200 o ysgolion a cholegau eu hadnewyddu 
neu eu disodli erbyn diwedd yr ail gam buddsoddi.  

Gydag awdurdodau lleol, trawsnewid 
amgylcheddau dysgu, datblygu ysgolion carbon 
sero-net ac agor cyfleusterau ysgolion ar gyfer 
cymunedau lleol. 

Drwy ein Rhaglen seilwaith Ysgolion a Cholegau ar gyfer yr 21ain Ganrif, mae 
Llywodraeth Cymru a phartneriaid mewn awdurdodau lleol yn buddsoddi mewn 
cyfleusterau addysgol newydd carbon sero-net yn ogystal ag ôl-osod technoleg 
carbon sero-net yn y seilwaith adeiladu presennol.  
 
Rydym wedi bod yn gweithio gyda phartneriaid cyflawni a phartneriaid yn y 
sector adeiladu wrth ddatblygu Trywydd Datgarboneiddio ar gyfer y sector 
addysg. Disgwylir i'r Trywydd gael ei gyhoeddi ym mis Medi 2021. Darperir 

cymorth ychwanegol i'r sector drwy sefydlu Grŵp Arferion Gorau ar gyfer 
Datgarboneiddio Addysg. Bydd y Grŵp hwn yn cefnogi ysgolion, colegau a 
phrifysgolion i ddatgarboneiddio'r ystâd addysg yng Nghymru. 
 
O dan gam cyntaf (£15 miliwn) y buddsoddiad mewn canolfannau cymunedol, 
caiff 21 o brosiectau eu cyflawni (y mae 10 ohonynt eisoes wedi'u cwblhau), 
gan ddarparu gwell cyfleusterau a gwasanaethau cymorth i'w cymunedau lleol.  
  
Mae adolygiad o'r safonau dylunio adeiladau sy'n sail i'r Rhaglen Ysgolion a 
Cholegau ar gyfer yr 21ain Ganrif yng nghyd-destun cyflwyno'r cwricwlwm 
newydd ac ysgolion cymunedol wrthi'n cael ei ystyried.  

Adolygu Addysg Oedolion i gynyddu nifer 
yr oedolion sy’n dysgu yng Nghymru. 
 
 

Nod yr adolygiad fydd mesur cwmpas y gwelliannau a'r cynnydd i'r arlwy dysgu 
oedolion cyfredol ar draws sectorau. Mae'r Datganiad Polisi cyfredol ar gyfer 
Dysgu Oedolion yng Nghymru 2017 yn cefnogi dysgu oedolion a'r ddarpariaeth 
Sgiliau Hanfodol, ac mae wedi'i dargedu'n bennaf at SABau a'r Rhwydwaith 
Dysgu Oedolion.   
 
Mae'r Sefydliad Dysgu a Gwaith wrthi'n adolygu'r polisi a'r dirwedd gyflawni, yn 
ogystal â chyfleoedd i wella'r ddarpariaeth Saesneg ar gyfer Siaradwyr 
Ieithoedd Eraill (ESOL). Mae adolygiad o Ddysgu fel Teulu yng Nghymru wrthi'n 
cael ei gynnal er mwyn deall yr hyn sydd wedi goroesi COVID-19. Caiff 
cyfleoedd i weithio gydag Ysgolion Bro eu hystyried yn y maes hwn. 
 
Cyflwynwyd methodoleg gyllido newydd yn 2020/21 i sicrhau tegwch ym mhob 
sector, ar sail poblogaeth ac amddifadedd addysgol / incwm. Caiff cyllid ei 
neilltuo i awdurdodau lleol drwy'r Grant Dysgu Cymunedol.  
 
Gwnaed cynnydd da i wella'r cysylltiadau rhwng y sector dysgu oedolion, y 
Rhwydwaith Dysgu Oedolion a'r Partneriaethau Sgiliau Rhanbarthol (PSRh) er 
mwyn sicrhau y caiff y sector dysgu oedolion ei gynrychioli a'i adlewyrchu ym 

mlaenoriaethau PSRh. Mae gan ddysgu oedolion rôl bwysig i'w chwarae wrth 
feithrin y sgiliau lefel isel a fydd yn galluogi dysgwyr i symud ymlaen i'r sgiliau 
lefel uwch sydd eu hangen i wella'r economi.   
 
At hynny, gofynnwyd i Ganolfan Polisi Cyhoeddus Cymru gynnal adolygiad o 
ddysgu gydol oes yng Nghymru. Bydd y prosiect yn dadansoddi'r ffordd orau o 
ddarparu dysgu gydol oes yng Nghymru a sut y gall helpu i ddiwallu amcanion 
polisi ehangach Llywodraeth Cymru. Bydd y gwaith yn llywio meddylfryd nesaf 
Llywodraeth Cymru ynghylch dyfodol polisi dysgu gydol oes wrth i ni symud 
ymlaen gyda'n diwygiadau addysg a hyfforddiant ôl-orfodol. 
 
Cynllun Cyflogadwyedd 
Mae gwaith yn mynd rhagddo i asesu uchelgeisiau ein hymrwymiad dysgu 
gydol oes a'n cynnydd i gau'r bylchau mewn cymwysterau gyda'r DU ar bob 
lefel erbyn 2028. Yn gefndir i hyn mae gostyngiadau sylweddol mewn cyllid ar 
gyfer dysgu rhan-amser a buddsoddiad cynyddol mewn sgiliau a chymwysterau 
yn y dyfodol yn Lloegr.  

Sicrhau bod darpariaeth gwnsela ychwanegol 
ar gael drwy gydol tymor nesaf y Senedd. 

Yn 2021-22, gwnaethom neilltuo £1.75 miliwn ychwanegol i awdurdodau lleol er 
mwyn cefnogi gwelliannau yn y ddarpariaeth gwnsela a'i hehangu.Yn benodol, 
gwyddom y bydd y pandemig wedi cael effaith andwyol ar lesiant emosiynol 
plant a phobl ifanc. Rhwng mis Ionawr a mis Mawrth 2022, byddwn yn gweithio 
gydag awdurdodau lleol i asesu'r effaith y mae'r cyllid ychwanegol hwn wedi'i 
chael. Yn ogystal, rydym wedi rhoi contract i Brifysgol Caerdydd adolygu'r 
ddarpariaeth gwnsela er mwyn sicrhau y gall y gwasanaeth presennol ateb y 
galw nawr ac yn y dyfodol; ac astudio'r angen i ddarparu ymyriadau addas i 
blant islaw'r trothwy Cwnsela Blwyddyn 6 presennol. Mae'r pandemig wedi 
effeithio ar yr adolygiad, ond disgwyliwn i'r canfyddiadau gael eu cyflwyno ar 
ddechrau 2022. 

 Llinell amser y Cwricwlwm i Gymru 

Cefnogi ysgolion ac athrawon i gyflwyno ein 
Cwricwlwm i Gymru sy’n arwain y byd. 

Gan gydnabod yr heriau penodol a wynebwyd gan ysgolion uwchradd yn ystod 
y pandemig, gall ysgolion uwchradd ddewis parhau â'u cynlluniau presennol i 
ddechrau yn 2022 gyda Blwyddyn 7, neu ddechrau flwyddyn yn ddiweddarach 
yn 2023 gyda Blynyddoedd 7 ac 8 gyda'i gilydd. Cyflwynir y cwricwlwm mewn 
ysgolion cynradd yn 2022 o hyd. Y tu hwnt i 2023, caiff y Cwricwlwm i Gymru ei 
gyflwyno fesul blwyddyn, a chaiff y cymwysterau cyntaf a ddyluniwyd yn 
benodol ar gyfer y Cwricwlwm i Gymru eu dyfarnu ym mlwyddyn academaidd 
2026/2027 yn unol â'r bwriad.  
 
Cymorth y Cwricwlwm i Gymru – yn fuan, byddwn yn diweddaru'r "Daith i 2022" 
er mwyn rhoi cymorth cynhwysfawr i ysgolion o ran y camau y dylent fod yn eu 
cymryd i baratoi ar gyfer cyflwyno'r cwricwlwm. Byddwn yn sicrhau bod 
canllawiau priodol ar gael mewn nifer o bynciau, gan gynnwys crefydd a 
gwerthoedd a moeseg, gyrfaoedd ac addysg cydberthynas a rhywioldeb. 
Ymgynghorwyd ar y canllawiau ychwanegol hyn yn ystod yr haf, a byddant yn 
cael eu cwblhau erbyn diwedd 2021. Yn yr un modd, byddwn yn cwblhau'r 
canllawiau i gefnogi ymarferwyr sy'n gweithio gyda dysgwyr ar ddechrau'r 
continwwm dysgu ac yn darparu fframwaith cwricwlwm ac asesu ar gyfer 
lleoliadau meithrin a ariennir nas cynhelir i'w fabwysiadu. 
 
Byddwn yn sicrhau bod deddfwriaeth ategol ar gyfer y Cwricwlwm i Gymru ar 
waith wedi i'r Ddeddf Cwricwlwm ac Asesu gael Cydsyniad Brenhinol yn 
gynharach yn 2021.  
 
Rhwydwaith Cenedlaethol 
Rydym wedi ymrwymo i sefydlu'r Rhwydwaith Cenedlaethol a arweinir gan 
ymarferwyr a chefnogi'r broses o'i roi ar waith. Caiff y Rhwydwaith ei lansio ar 
ddechrau hydref 2021 a bydd yn dechrau drwy ystyried hanfodion cwricwlwm 
ysgol, gan gynnwys cynnydd y dysgwyr. 

Adnewyddu a Diwygio 
Yn ystod yr haf, gwnaethom gyhoeddi'r Cynllun Adnewyddu a Diwygio, gan 
nodi'r dull o gefnogi dysgwyr, partneriaid a'r system addysg i symud ymlaen o'r 
tarfu a welwyd yn sgil y pandemig. 

Lleihau biwrocratiaeth ddiangen i gefnogi 
arweinwyr ysgolion. 

Yn ystod tymor yr hydref 2021, byddwn yn gweithio gyda'r rhwydweithiau 
penaethiaid presennol mewn perthynas â phryderon ynghylch biwrocratiaeth ac 
yn ategu hyn â gweithgarwch ymgysylltu ehangach – gyda chyflogwyr ac 
undebau llafur a chyda llywodraethau datganoledig eraill. Y bwriad fydd cael 
sail dystiolaeth gadarn; yn seiliedig ar ddealltwriaeth dda o'r gweithgareddau a'r 
blaenoriaethau sy'n mynd rhagddynt mewn mannau eraill a gwybodaeth am yr 
hyn sydd wedi gweithio'n dda yn y maes hwn. Byddwn yn cyhoeddi crynodeb o'r 
ymchwil gefndir ac yn nodi, a lle bo'n briodol, yn datblygu adnoddau i'w rhannu 
ag ysgolion yn ystod tymor yr haf 2022. Byddwn yn gweithio gyda phenaethiaid 
a rhanddeiliaid ehangach ym mhob rhan o'r system addysg yng Nghymru ac yn 
profi'r cynigion ar gyfer camau gweithredu byrdymor a thymor canolig, gan 
gytuno ar bethau i'w cyflawni a chynllun gweithredu erbyn tymor yr hydref 2022. 
Gan weithio mewn partneriaeth gymdeithasol, byddwn wedyn yn dechrau rhoi 
camau gweithredu cytûn ar waith mewn ffordd raddol / wedi'i blaenoriaethu yn 
ystod y flwyddyn academaidd newydd. 
 
 

Gweithredu’r Ddeddf Anghenion Dysgu 
Ychwanegol newydd. 

 
Cyhoeddwyd y Cod Anghenion Dysgu Ychwanegol i Gymru ym mis Mawrth, 
ochr yn ochr â nifer o reoliadau a wnaed o dan y Ddeddf Anghenion Dysgu 
Ychwanegol a’r Tribiwnlys Addysg (ALNET). Caiff y broses o roi'r system ADY 
ar waith ei threfnu yn ystod y flwyddyn gyntaf. Bydd plant nad oes ganddynt 
anghenion addysgol arbennig (AAA) a nodwyd neu nad ydynt yn aros am 
asesiad AAA nac yn destun asesiad AAA ar hyn o bryd, yn symud i'r system 
ADY newydd o 1 Medi 2021.  



14 
 

Ymrwymiad Rhaglen Lywodraethu 2021-2026 Camau dangosol ac amserlenni 

 
O ran y plant hynny sy'n mynychu ysgol a gynhelir y nodwyd bod ganddynt AAA 
drwy weithredu gan yr ysgol neu weithredu gan yr ysgol a mwy, bydd y system 
ADY yn gymwys o 1 Ionawr 2022, yn hytrach na mis Medi 2021. Bydd hyn yn 
rhoi amser i'r sector fyfyrio ar y canllawiau, gwneud gwaith paratoadol ac 
ymgysylltu â phlant sy'n cael darpariaeth AAA drwy weithredu gan yr 
ysgol/gweithredu gan yr ysgol a mwy, a'u rhieni.  
 
Wrth i'n diwygiadau ADY ddechrau cyfnod pontio allweddol, bydd Llywodraeth 
Cymru yn rhoi cymorth i gyflwyno ac ymgorffori'r system ADY newydd yn 
effeithiol ym mhob maes perthnasol.  
  
Byddwn yn canolbwyntio ar ddatblygu'r gweithlu er mwyn sicrhau gweithlu 
hynod fedrus sy'n ymwybodol o ADY lle y bydd Cydlynwyr ADY a gweithwyr 
nad ydynt yn Gydlynwyr ADY yn athrawon gwybodus a medrus ar gyfer plant a 
phobl ifanc ag anghenion dysgu ychwanegol. Caiff hyn ei ategu gan arlwy 
dysgu proffesiynol newydd sy'n cynnwys gradd Meistr mewn Addysg - ADY 
genedlaethol newydd a chyflenwad o 10 seicolegydd addysgol newydd 
gymhwyso bob blwyddyn.  
 
Byddwn yn canolbwyntio ar feithrin sgiliau craidd a chodi ymwybyddiaeth, gan 
gefnogi'r holl randdeiliaid perthnasol i fod yn ymwybodol o'u cyfrifoldebau o dan 
y Ddeddf ADY a'u deall. 

Ehangu dysgu ieithoedd tramor modern yn ein 
hysgolion. 

Mae gennym weledigaeth a strategaeth glir i gefnogi addysg ieithoedd tramor 
modern yng Nghymru, a nodir yng nghynllun strategol Dyfodol Byd-eang 2020-
2022. Bydd Llywodraeth Cymru, consortia addysg rhanbarthol a phartneriaid 
allweddol eraill yn mynd ar drywydd y nodau strategol a'r camau ategol wrth i ni 
bontio i'r Cwricwlwm i Gymru yn 2022.  

Rydym yn datblygu set o gynigion i ehangu'r cymorth ar gyfer ieithoedd tramor 
modern / ieithoedd rhyngwladol o dan ein Cynllun Gweithredu Dyfodol Byd-
eang. Caiff gwerthusiad o'r cynllun presennol ei gwblhau yn ystod hydref 2021 a 
disgwylir i gyngor ar gamau nesaf y rhaglen gael ei gyflwyno ar ddechrau 
gwanwyn 2022. 

 
Buddsoddi yn y Grant Datblygu Disgyblion. 
 
 
 

Mae'r PDG yn chwarae rôl allweddol wrth fynd i'r afael ag effeithiau tlodi ar 
gyrhaeddiad addysgol. Byddwn yn parhau i fuddsoddi yn y PDG a'i elfennau 
cyfansoddol, gan gynnwys y PDG – Mynediad, gan weithio'n agos gyda'n 
partneriaid i gefnogi ysgolion a lleoliadau i fanteisio i'r eithaf ar y cymorth a 
roddir. Byddwn yn comisiynu gwerthusiad pellach o'r PDG ac yn gweithio ar 
draws portffolios i ddeall yr effaith y mae'r grant hwn yn ei chael, nid yn unig ar 
ddeilliannau addysgol ond ar nodau trechu tlodi ehangach hefyd.  

Amddiffyn y Lwfans Cynhaliaeth Addysg ar 
gyfer dysgwyr ifanc 
 
 
 

Mae Cynllun y Lwfans Cynhaliaeth Addysg (LCA) wedi'i gynnal ar gyfer 
myfyrwyr newydd ac sy'n parhau cymwys sy'n astudio ym mlwyddyn 
academaidd 2021/22. Mae'r LCA yn seiliedig ar alw ac yn cynnig cymhelliad 
ariannol o £30 yr wythnos i annog pobl ifanc (16-19 oed) o gartrefi incwm is i 
barhau mewn addysg amser llawn y tu hwnt i oedran ysgol gorfodol. Nod yr 
LCA yw helpu gyda'r costau sy'n gysylltiedig ag addysg bellach. Rhaid i fyfyriwr 
cymwys fod yn dilyn cwrs addysg bellach cymwys hyd at lefel 3 mewn sefydliad 
addysgol cydnabyddedig sy'n cynnwys o leiaf 12 awr o sesiynau dysgu 
(dosbarth, neu sesiwn a addysgir neu sesiwn astudio dan arweiniad arall)  yr 
wythnos. 
 
Mae trothwyau incwm a lefelau grantiau'r LCA wedi parhau yr un peth ers 
blwyddyn academaidd 2011/12 

Cynnal ein hymrwymiad i ddarparu brecwast 
am ddim i bob disgybl ysgol gynradd. 

Arweiniodd Cymru y ffordd yn y DU drwy gyflwyno brecwast am ddim mewn 
ysgolion cynradd yn 2004. Erbyn hyn, o dan Ddeddf Safonau a Threfniadaeth 
Ysgolion (Cymru) 2013, mae dyletswydd ar awdurdodau lleol i sicrhau bod y 
ddarpariaeth brecwast am ddim mewn ysgolion cynradd yn parhau.Mae 



16 
 

Ymrwymiad Rhaglen Lywodraethu 2021-2026 Camau dangosol ac amserlenni 

Llywodraeth Cymru wedi llunio canllawiau statudol ar ddarparu brecwast ysgol 
am ddim mewn ysgolion cynradd, ac fel rhan o'n cynlluniau i ddiwygio 
Rheoliadau Bwyta'n Iach mewn Ysgolion (Safonau a Gofynion Maeth (Cymru) 
2013, byddwn yn diweddaru'r canllawiau statudol ar frecwast am ddim mewn 
ysgolion i sicrhau eu bod yn adlewyrchu'r cyngor gwyddonol diweddaraf.  

 
Penodi gweinidog ar lefel Cabinet i ddatblygu 
a bwrw ymlaen â chynigion Bwrdd Ieuenctid 
Cymru. 
 

Bydd Llywodraeth Cymru yn parhau i gefnogi gwaith y Bwrdd Gwaith Ieuenctid 
Interim. Byddwn yn ystyried argymhellion y Bwrdd Interim ar ôl iddynt gael eu 
cyhoeddi ym mis Medi ac yn ymateb yn ffurfiol erbyn diwedd 2021, gyda'r nod o 
ddechrau rhoi'r argymhellion y cytunwyd arnynt ar waith o fis Ionawr 2022 
ymlaen.  

 
Deddfu ar gyfer fframwaith newydd ar gyfer 
gwasanaethau ieuenctid yng Nghymru. 
 

Cefnogi rôl ddemocrataidd awdurdodau lleol yn 
y ddarpariaeth addysg 

Yn sgil amrywiaeth o adroddiadau dros y blynyddoedd diwethaf yn ystyried rôl 
awdurdodau lleol a phartneriaid strategol eraill mewn perthynas â chymorth i 
arweinwyr ysgolion, Dysgu Proffesiynol, sefydlu Athrawon Newydd Gymhwyso, 
effaith y safonau proffesiynol a chymorth i Gynorthwywyr Addysgu. 
 
Yn ystod y flwyddyn gyntaf, byddwn yn archwilio'r trefniadau presennol a rôl 
awdurdodau lleol mewn perthynas â'r amrywiaeth o swyddogaethau statudol a 
gyflawnir ganddynt. Byddwn yn penderfynu sut y gellir cryfhau'r trefniadau hyn 
ac yn rhoi cyngor i Weinidogion ar feysydd blaenoriaeth ar gyfer gweithredu.  

 
Hyrwyddo parch cydradd rhwng llwybrau 
galwedigaethol ac academaidd mewn addysg 
Gymreig. Archwilio sut y gall mwy o ffedereiddio 
gefnogi arweinyddiaeth addysg ledled Cymru. 

Mae Llywodraeth Cymru yn ymateb i argymhellion Estyn yn dilyn Adolygiad 
Thematig ar drefniadau gweithio mewn partneriaeth yn ymwneud â phontio ôl-
16 (blwyddyn 11)/rhannu data ac mae swyddogion yn datblygu cytundebau 
ysgrifenedig i ategu'r cyfnod pontio a gwaith cynllunio'r cwricwlwm yn sgil yr 
adolygiad.  

Mae Llywodraeth Cymru yn cynllunio adolygiad annibynnol ar arlwy'r cwricwlwm 
16-19 (a gynhelir ym mlwyddyn ariannol 2022-23). Cyn hynny, ac er mwyn 
cefnogi a darparu sail dystiolaeth i lywio egwyddorion arweiniol, nodau, cwmpas 
a dyfnder adolygiad annibynnol, mae swyddogion wedi cyfarwyddo Estyn i 
gynnal adolygiad thematig eleni ar arlwy 16-19 presennol y cwricwlwm a'r 
dewisiadau gyrfa wrth bontio.  
 
Bydd adolygiad o Fesur Dysgu a Sgiliau (Cymru) 2009, a'r diwygiadau 
deddfwriaethol sy'n ofynnol, yn cefnogi ein dull polisi ehangach o barch cydradd 
rhwng cymwysterau a llwybrau galwedigaethol ac academaidd. 

Archwilio sut i gryfhau cymunedau dysgu 
proffesiynol 

Byddwn yn ystyried sut i gryfhau cymunedau dysgu proffesiynol drwy ein Dull 
Cenedlaethol ar gyfer Dysgu Proffesiynol, gan gynnwys drwy wneud y canlynol: 

 Adnewyddu a datblygu'r Dull Cenedlaethol ar gyfer Dysgu Proffesiynol. 

 Cyllido cymorth ar gyfer dysgu proffesiynol ar lefel ysgol. 

 Ehangu'r Prosiect Ymholi Proffesiynol Cenedlaethol a'r rhwydwaith o 
ysgolion ymchwil. 

 Ystyried y potensial i ddefnyddio diwrnodau hyfforddiant mewn swydd 
(HMS), a'u hymestyn o bosibl, y tu hwnt i 2022.  

 Gweithio gyda'r Academi Genedlaethol Arweinyddiaeth Addysgol i 
ddatblygu canllawiau ar ddysgu proffesiynol ac astudiaethau achos i 
ymarferwyr.  

Ehangu rôl y Coleg Cymraeg Cenedlaethol. 

Mae Llywodraeth Cymru wedi darparu buddsoddiad cychwynnol o £0.8 miliwn 
i'r Coleg Cymraeg Cenedlaethol yn 2021-22 ar gyfer prosiectau addysg bellach. 
Ein hymrwymiad yw ehangu rôl y Coleg gan sicrhau y bydd meysydd sector 
ychwanegol a'r sector prentisiaethau yn elwa ar hynny yn ystod tymor y Senedd 
hon drwy feithrin gallu'r sectorau drwy sicrhau lefelau digonol o diwtoriaid ac 
aseswyr cyfwerth ag amser llawn gan dargedu siaradwyr Cymraeg iaith gyntaf 
ac ail iaith.     

Ehangu ein darpariaeth Gymraeg yn 
y blynyddoedd cynnar. 

Mae Llywodraeth Cymru yn parhau i gyllido Mudiad Meithrin i gyflawni ei 
rhaglen Sefydlu a Symud (SAS) er mwyn ehangu'r ddarpariaeth yn y 
blynyddoedd cynnar fel pwynt mynediad i addysg cyfrwng Cymraeg. Rhagorodd 
y rhaglen ar ei thargedau ar gyfer y tair blynedd cyntaf ac mae ganddi darged 
blynyddol cyfredol o 12 grŵp newydd. Caiff y rhaglen ei chefnogi hefyd gan y 
canlynol: Rhaglen Cymraeg i Blant Mudiad Meithrin; hyfforddiant ar gyfer y 
gweithlu drwy'r cynllun prentisiaeth a'r rhaglen 'Cam wrth Gam' i ysgolion; a 
rhaglen hyfforddi, datblygu a dysgu Academi.  

Ehangu’r Rhaglen Drochi i Ddisgyblion. 

Mae'r pandemig wedi golygu bod mwy o deuluoedd yn symud i Gymru gan 
arwain at gynnydd cyflym yn nifer y ceisiadau am ddarpariaeth drochi iaith hwyr. 
At hynny, mae sesiynau trochi hwyr wedi'u cyflwyno'n llwyddiannus mewn rhai 
ardaloedd er mwyn adfer sgiliau iaith a gollwyd yn ystod y cyfyngiadau symud. 
Mae'r dystiolaeth a goladwyd drwy'r Cynllun Strategol Cymraeg mewn Addysg 
ar gyfer awdurdodau lleol wedi nodi'r angen i wneud y canlynol:  

 ehangu'r ddarpariaeth trochi iaith hwyr i ateb y galw cynyddol;   

 rhoi gwell cymorth i ysgolion cyfrwng Cymraeg prif ffrwd aildrochi 
dysgwyr sydd eisoes yn rhan o'r system, a rhoi cymorth parhaus i gynnal 
eu sgiliau.  

Drwy sicrhau bod gan bob ALl fynediad i'r rhaglen drochi i ddisgyblion, caiff pob 
disgybl fynediad cyfartal i gymorth iaith ledled Cymru. 
 
(i) .   

 
Cyflwyno prosiect peilot a fydd yn cymell 
siaradwyr Cymraeg ifanc i ddychwelyd 
o brifysgolion i helpu gydag addysgu Cymraeg 
mewn ysgolion. 

Mae Llywodraeth Cymru yn gweithio gyda'r Ganolfan Genedlaethol, y Coleg 
Cymraeg Cenedlaethol a phrifysgolion i dreialu tri phrosiect i gymell siaradwyr 
Cymraeg ifanc i ddychwelyd o brifysgolion i helpu i addysgu'r Gymraeg mewn 
ysgolion. Caiff un prosiect ei arwain gan y Ganolfan Genedlaethol a'r ddau arall 
gan y Coleg Cymraeg Cenedlaethol a phrifysgolion. Bydd y tri phrosiect yn 
gweithio ar y cyd gan dargedu israddedigion a graddedigion i gefnogi'r gwaith o 

addysgu'r Gymraeg mewn ysgolion ac annog y defnydd o'r Gymraeg mewn 
ysgolion. Y gobaith yw y bydd y prosiectau'n annog myfyrwyr i ddilyn gyrfa 
mewn addysgu. 

 
Mynd i’r afael yn llawn ag argymhellion 
y Gweithgor Cymunedau, Cyfraniadau 
a Chynefin Pobl Ddu, Asiaidd ac Ethnig 
Leiafrifol yn y Cwricwlwm Newydd. 

Er mwyn cefnogi'r gwaith o roi argymhellion y Gweithgor ar waith, mae 
Llywodraeth Cymru wedi: 

 Cytuno y bydd Cadeirydd y Gweithgor, yr Athro Williams OBE, yn cefnogi 
Llywodraeth Cymru i roi'r argymhellion ar waith mewn rôl ymgynghorol.  

 Sefydlu gweithgor mewnol i roi'r argymhellion a gaiff eu goruchwylio gan 
fwrdd llywio, y mae'r Athro Williams yn aelod ohono, ar waith. 

 Parhau i ymgysylltu â rhanddeiliaid allanol ac aelodau'r gweithgor. 
 

Y sefyllfa bresennol  

 Mae Llywodraeth Cymru yn datblygu strategaeth i gynyddu lefelau recriwtio i 
Addysg Gychwynnol i Athrawon ac, wedi hynny, i'r gweithlu ehangach.Bydd 
y strategaeth ddrafft gychwynnol yn nodi camau y gellir eu cymryd i gefnogi 
cynrychiolaeth gynyddol yn y gweithlu, a disgwylir iddi gael ei chyhoeddi yn 
ystod hydref 2021. 

 Mae nifer o adroddiadau wedi'u comisiynu ar effeithiau cynrychiolaeth 
annigonol yn y gweithlu, ac mae swyddogion wrthi'n adolygu'r dystiolaeth a'r 
argymhellion sy'n deillio o'r ymchwil hon. 

 
Camau gweithredu arfaethedig 

 Adolygu'r adnoddau addysgu a dysgu cyfrwng Saesneg sydd ar gael ar hyn 
o bryd i ddysgwyr Duon, Asiaidd a Lleiafrifoedd Ethnig ac ymateb i unrhyw 
argymhellion y gall y Gweithgor eu cyhoeddi.  

 Comisiynu adnoddau dysgu newydd 

 Gweithio gyda chydweithwyr i sicrhau y caiff argymhellion y gweithgor eu 
cysylltu ag elfennau addysg Cynllun Gweithredu Cydraddoldeb Hiliol 
Llywodraeth Cymru.  

Darparu mynediad am ddim i Eisteddfod yr 
Urdd 2022. 

Mae hwn yn gam trawsbortffolio rhwng Addysg a'r Economi. Caiff cyllid ei geisio 
i gynnig mynediad am ddim i Eisteddfod yr Urdd Sir Ddinbych ym mlwyddyn ei 
chanmlwyddiant yn 2022. Bydd cynnig mynediad am ddim i'r Eisteddfod yn 
denu cynulleidfa newydd i'r ŵyl, ac felly i'r iaith, a hynny o bob cam o'r 
continwwm iaith a phob cefndir.  

Ehangu’r defnydd o brentisiaethau gradd 
a phrentisiaethau a rennir. 

Prentisiaethau a Rennir 
Rydym wedi datblygu dau brosiect prentisiaeth a rennir newydd mewn Adeiladu 
sydd wedi dechrau recriwtio prentisiaid ar gyfer y flwyddyn academaidd hon. 
Mae Llywodraeth Cymru yn gweithio gyda rhanddeiliaid i ystyried yr opsiynau i 
ehangu prosiectau prentisiaeth a rennir yn y sector Creadigol yn ne a gogledd 
Cymru eleni. Rydym hefyd yn ystyried y galw am brosiect Digidol yn Nhasglu'r 
Cymoedd a phrosiect Peirianneg a allai gael eu cyflwyno o fis Awst 2022. 
 
Prentisiaethau Gradd 
Rydym yn gweithio gyda rhanddeiliaid i baratoi opsiynau ar gyfer ehangu. 
Byddai'r ehangu yn ddibynnol ar flaenoriaethau, cyllideb, ystyriaethau gwerth 
am arian a chanfyddiadau'r gwerthusiad annibynnol. Disgwylir i benderfyniadau 
am hyd a lled yr ehangu gael eu gwneud yn ystod hydref 2021. 

Ehangu Cyfrifon Dysgu Personol.  
 
 

Mae ehangu Cyfrifon Dysgu Personol yn gyfrifoldeb Gweinidogol ar y cyd rhwng 
portffolio'r Economi a phortffolio y Gymraeg ac Addysg.  
 
Camau a Cherrig Milltir Dangosol 

- 6,200 o ddysgwyr ym mlwyddyn academaidd 2020/21  
- 7,000 o ddysgwyr ym mlwyddyn academaidd 2021/22 
- Cyhoeddir y gwerthusiad yn ystod hydref 2022 

 
Caiff pob cwrs a chymhwyster a gyflwynir drwy'r rhaglen Cyfrifon Dysgu 

Personol ei gymeradwyo gan y Partneriaethau Sgiliau Rhanbarthol er mwyn 

sicrhau bod y ddarpariaeth yn diwallu anghenion sgiliau rhanbarthol ac yn mynd 

i'r afael â'r bylchau mewn sgiliau. Rydym wedi neilltuo £2 filiwn o gyllid 

cyffredinol y rhaglen i gefnogi hyfforddiant a sgiliau yn yr economi 'werdd', gan 

gynnwys adeiladu gwyrdd a thechnoleg cerbydau trydan a hybrid 

https://llyw.cymru/cyrsiau-coleg-newydd-ar-gyfer-swyddi-yn-yr-economi-werdd. 

Disgwylir mentrau tebyg yn y dyfodol. 

 
Mae trafodaethau'n mynd rhagddynt gydag amrywiaeth o arweinwyr polisi eraill 
yn Llywodraeth Cymru, gan gynnwys ym maes yr economi sylfaenol, logisteg, 
datgarboneiddio a gofal plant er mwyn ystyried sut y gallai arlwy a darpariaeth y 
rhaglen Cyfrifon Dysgu Personol gefnogi'r sectorau hyn. 

 

https://gov.wales/new-college-courses-jobs-green-economy

